
ՈՒսումնասիրության ամփոփիչ վերլուծական զեկույց

«ՀԱՅԱՍՏԱՆՈՒՄ ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ԿԱՌԱՎԱՐՄԱՆ ԵՎ ՂԵԿԱՎԱՐՄԱՆ ՄՈՏԵՑՈՒՄՆԵՐԻ ԻՐԱԳՈՐԾԵԼԻՈՒԹՅՈՒՆ»

«Հայաստանում հանրակրթական ուսումնական հաստատությունների 
կառավարման և ղեկավարման մոտեցումների իրագործելիություն» 
ուսումնասիրությունը պատվիրել է ՅՈՒՆԻՍԵՖ-ը Կրթության 
համաշխարհային գործընկերության (ԿՀԳ) հիմնադրամի՝ Հայաստանի 
Հանրապետությանը տրամադրած «Կրթության ոլորտի զարգացման 
ծրագիր» դրամաշնորհի շրջանակում: Ուսումնասիրությունը մշակվել է ՀՀ 
կրթության, գիտության, մշակույթի և սպորտի նախարարության (ԿԳՄՍՆ) 
հետ քննարկման արդյունքում: Ուսումնասիրությունն իրականացրել 
է փորձագիտական խումբը, գնահատել են անկախ գրախոսներ, և 
վերանայել են ՅՈՒՆԻՍԵՖ-ի և Ասիական զարգացման բանկի (ԱԶԲ)՝ 
համապատասխանաբար դրամաշնորհային գործակալի և համակարգող 
գործակալության աշխատակիցները/խորհրդատուները՝ ընտրված տեղական 
կրթական խմբի կողմից (ՏԿԽ), որը ստեղծել է ԿԳՄՍՆ-ն ԿՀԳ հիմնադրամի 
հետ համագործակցության շրջանակում:

ՄԱԿ-ի մանկական հիմնադրամը 
(ՅՈՒՆԻՍԵՖ) բարձր է գնահատում 
ՀՀ կրթության, գիտության, 
մշակույթի և սպորտի 
նախարարության (ԿԳՄՍՆ) 
անգնահատելի աջակցությունն այս 
զեկույցի պատրաստման գործում: 
Մասնավորապես շնորհակալություն 
ենք հայտնում նախարարի 
տեղակալ Ժաննա Անդրեասյանին և 
հանրակրթության վարչության պետ 
Արսեն Բաղդասարյանին։ 

Այս զեկույցը պատրաստվել է 
հետազոտական թիմի կողմից, 
որը բաղկացած է հետևյալ 
խորհրդատուներից՝ Նունե 
Դավթյան (թիմի ղեկավար), 
Լիանա Հովհաննիսյան (կրտսեր 
փորձագետ), Լևոն Թադևոսյան 
(կրտսեր փորձագետ), Անահիտ 
Խոսրովյան (կրտսեր փորձագետ) 
և Նաիրա Թադևոսյան (կրտսեր 
փորձագետ): ): Մենք շնորհակալ 
ենք նաև հիմնական թիմի նախկին 
անդամներ Արտակ Քյուրումյանին 
(թիմի ղեկավար), Մարգարիտ 
Մարուքյանին (ավագ փորձագետ), 
Մարիամ Եվդոկիմովային 
(կրտսեր փորձագետ) և 
Մարգարիտա Խամոյանին 
(կրտսեր փորձագետ) ծրագրի 
սկզբում իրենց ներդրման համար: 
Աշխատանքներն իրականացվել 
են Ալվարդ Պողոսյանի (Կրթության 
մասնագետ, ՅՈՒՆԻՍԵՖ) և 

Արման Գասպարյանի (Կրթության 
համակարգող, ՅՈՒՆԻՍԵՖ) 
ընդհանուր ղեկավարությամբ։ 
Ջուտարո Սակամոտոն (Կրթության 
մասնագետ, ՅՈՒՆԻՍԵՖ-ի 
Եվրոպայի և Կենտրոնական Ասիայի 
տարածաշրջանային գրասենյակ) 
իրականացրել է զեկույցի 
վերանայումը:

Թիմն անչափ երախտապարտ է 
Ադրինե Բաբլոյանին 
(Հետազոտության և գնահատման 
համակարգող, ՅՈՒՆԻՍԵՖ) 
և Աստղիկ Մարտիրոսյանին 
(Երեխաների իրավունքների 
մոնիտորինգի և գնահատման 
մասնագետ, ՅՈՒՆԻՍԵՖ) 
մասնագիտական գրախոսության 
համար, Զոյա Անդեկյանին (ծրագրի 
օգնական, ՅՈՒՆԻՍԵՖ) վարչական 
հարցերում աջակցության համար, 
ինչպես նաև Ռուպեն Ջանբազյանին 
և Ազնիվ Նասլյանին՝ վերջնական 
զեկույցի անգլերեն և հայերեն 
տարբերակները սրբագրելու համար:  

Շնորհակալություն ենք հայտնում 
նաև Գոհար Մուսայելյանին 
(Ծրագրի ավագ ղեկավար, ԱԶԲ)՝ 
կրթության ոլորտի վերլուծության 
տարբեր փուլերում ուղղորդման և 
առաջարկությունների համար։ 

Մեր խորին երախտագիտությունն 
ենք հայտնում դպրոցների 

Երախտագիտություն 

ՈՒսումնասիրության ամփոփիչ վերլուծական զեկույց

«ՀԱՅԱՍՏԱՆՈՒՄ ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ԿԱՌԱՎԱՐՄԱՆ ԵՎ ՂԵԿԱՎԱՐՄԱՆ ՄՈՏԵՑՈՒՄՆԵՐԻ ԻՐԱԳՈՐԾԵԼԻՈՒԹՅՈՒՆ»

տնօրեններին, որոնք ոչ միայն 
աջակցել են հարցազրույցների 
ժամանակ իրենց անկեղծ 
դիրքորոշումները հայտնելով, այլև 
ցուցաբերել են տեխնիկական 
աջակցություն՝ տրամադրելով 
դպրոցի խորհուրդների անդամների 
կոնտակտները, ինչի շնորհիվ 
հնարավոր է եղել կազմակերպել 
ֆոկուսխմբային քննարկումները։ 
Նաև առանձնահատուկ 
շնորհակալություն ենք հայտնում 
փոխտնօրեններին, կառավարման, 
մանկավարժական, ծնողական, 
ուսանողական խորհուրդների 
անդամներին թիրախային խմբերի 
հետ քննարկումներում ակտիվ 
և անկեղծ մասնակցության 
համար, ինչի շնորհիվ հնարավոր 
եղավ վերհանել խորհուրդների 
գործունեության ինչպես 

դրական փորձը, այնպես էլ առկա 
խնդիրները։ Շնորհակալ ենք 
նաև նաև հարցազրույցներին 
մասնակցած միջազգային 
կազմակերպությունների, 
պետական գերատեսչությունների, 
ՀԿ-ների ներկայացուցիչներին, 
անկախ փորձագետներին 
կարծիքների և դիրքորոշումների 
համար, ինչը թույլ տվեց 
համապարփակ և բազմակողմանի 
պատկերացում կազմել 
ուսումնասիրվող հարցերի և 
խնդիրների վերաբերյալ։ 

Հայցում ենք ներողամտություն 
ցանկացած բացթողման համար և 
մեր անկեղծ շնորհակալությունն 
ենք հայտնում բոլորին, ովքեր սիրով 
նվիրեցին իրենց ժամանակը և 
փորձը:

«Հայաստանում 
հանրակրթական ուսումնական 
հաստատությունների 
կառավարման և 
ղեկավարման մոտեցումների 
իրագործելիություն» թեմայով 
ուսումնասիրության շրջանակն 
ու արդիականությունը

«Հայաստանում հանրակրթական 
ուսումնական հաստատությունների 
կառավարման և ղեկավարման 
մոտեցումների իրագործելիություն» 
թեմայով ուսումնասիրությունը 
(այսուհետ՝ ուսումնասիրություն) 
իրականացնում է ՅՈՒՆԻՍԵՖ-ը՝ 
Հայաստանի Հանրապետությանը 
(այսուհետ`ՀՀ) Կրթության 
համաշխարհային գործընկերության 
հիմնադրամի (այսուհետ` ԿՀԳՀ) 
տրամադրած Կրթության ոլորտի 
ռազմավարության զարգացման 
դրամաշնորհի (այսուհետ՝ 
ԿՈՌԶԴ) շրջանակում: Սույն 
ուսումնասիրության հիմնական 
սկզբունքները և հարցադրումները 
համաձայնեցվել են ՀՀ կրթության, 
գիտության, մշակույթի և սպորտի 
նախարարության (այսուհետ` 
ԿԳՄՍ) հետ սերտ քննարկումների 
արդյունքում: Ուսումնասիրության 
գործիքակազմը մշակել է 

փորձագիտական խումբը, և 
վերանայել են ՅՈՒՆԻՍԵՖ-ը և 
Ասիական զարգացման բանկի 
(այսուհետ` ԱԶԲ) աշխատակիցներն 
ու խորհրդատուները։ 

Ընդհանրապես հանրակրթական 
ոլորտի, մասնավորապես դպրոցների 
արդյունավետ կառավարումն ու 
ղեկավարումը էական ազդեցություն 
ունեն հանրակրթության որակի 
և սովորողների ուսումնական 
ձեռքբերումների վրա: Այս առումով 
ՅՈՒՆԻՍԵՖ-ն աջակցում է ՀՀ 
Կառավարությանը՝ Հայաստանի 
դպրոցների կառավարման և 
ղեկավարման գործող համակարգի 
համապարփակ վերլուծությանն 
ու կատարելագործմանն ուղղված 
առաջարկությունների ներկայացման 
միջոցով: 

Ուսումնասիրության գործիքակազմը, 
մեթոդաբանությունը և այլ հարակից 
փաստաթղթեր մշակվել են 2021 
թվականի հունիս-օգոստոսին, 
այնուհետև՝ 2022 թվականի հունիս-
հուլիսին, վերանայվել են, ստացել 
արտաքին անկախ էթիկական 
փորձաքննող հանձնաժողովի 
հաստատումը1: Դաշտային 
աշխատանքներն իրականացվել են 

Համառոտագիր

1HML IRB is authorized by the United States Department of Health and Human Services, Office of 
Human Research Protections (IRB #1211, IORG #850, FWA #1102)

հուլիսի 1-ից օգոստոսի 8-ն ընկած 
ժամանակահատվածում, որին 
հաջորդել է ամփոփիչ վերլուծական 
զեկույցի ներկայացումը։ 
Ուսումնասիրության առարկան 
դպրոցների կառավարման և 
ղեկավարման գործող համակարգն 
է։ Նպատակն է համակողմանի 
վերանայել ՀՀ հանրակրթական 
ուսումնական հաստատությունների 
կառավարման և ղեկավարման 
գործող համակարգը, 
առանցքային գործընթացներն ու 
հիմնական մարտահրավերները։ 
Ուսումնասիրության ավարտին 
ստացված տվյալների 
վերլուծության արդյունքների 
հիման վրա ներկայացվել են 
առաջարկություններ ինչպես 
դպրոցի կառավարման և 
ղեկավարման գործընթացներում 
առկա հիմնախնդիրների լուծման, 
այնպես էլ ոլորտի հետագա 
զարգացման հնարավորությունների 
վերաբերյալ: 

Ուսումնասիրության ընթացքում 
վերհանված խնդիրները 
վերաբերում են ոչ միայն 
ներդպրոցական կառավարմանը, 
այլև ընդհանրապես միջնակարգ 
կրթության ոլորտում կառավարման 
խնդիրներին և ներառում են 

ինչպես դպրոցում շահագրգիռ 
կողմերի (դպրոցի տնօրեն, կոլեգիալ 
կառավարման մարմին՝ խորհուրդ, 
մանկավարժական, ծնողական, 
աշակերտական խորհուրդներ), 
այնպես էլ դպրոցի կառավարման 
մարմինների (ՀՀ ԿԳՄՍՆ, լիազոր 
մարմին/մարզպետարան, Երևանի 
քաղաքապետարան, ՏԻՄ) 
իրավափոխհարաբերությունները։ 
Ներգրավվել են նաև կրթության 
կառավարման ոլորտում մասնակից 
այլ գերատեսչություններ, 
վերահսկող մարմիններ, ինչպես 
նաև ՔՀԿ-ների ներկայացուցիչներ։ 
Նրանց դիրքորոշումները 
ուսումնասիրության ընթացքում 
բարձրացված հարցերի վերաբերյալ 
կարևոր են համապատասխան 
առաջարկություններ մշակելու ու 
ներկայացնելու տեսանկյունից: 

Ուսումնասիրության 
ընթացքում հաշվի է առնվել 
ՀՀ Սահմանադրությամբ2 և ՀՀ 
օրենքներով նախատեսված 
կրթության իրավունքների 
ապահովման կարգը։ Որպես ելակետ 
ընդունվել է ՀՀ Սահմանադրության 
38-րդ հոդվածը3։ Այս 
ուսումնասիրության նպատակների 
շրջանակում «կրթության 
իրավունքը» վերաբերում է ոչ 
միայն դպրոց հաճախելու, այլև 

2ՀՀ Սահմանադրություն, https://www.president.am/hy/constitution-2015/, 13.09.2022, 
https://www.arlis.am/documentview.aspx?docID=102510, 07.09.2022:
3https://www.arlis.am/documentview.aspx?docID=102510, 27.09.2022:

https://www.arlis.am/documentview.aspx?docID=102510
https://www.arlis.am/documentview.aspx?docID=102510

որակյալ կրթություն ստանալու 
հնարավորությանը:

ՀՀ ԿԳՄՍ նախարարության հետ 
քննարկումների արդյունքում 
թիմը ուսումնասիրել է դպրոցի 
կառավարման և ղեկավարման 
գործընթացները, հիմնական 
գործառույթների հետագա 
բարելավման իրական 
հնարավորությունները, այդ 
թվում՝ դպրոցի կառավարման 
ապակենտրոնացման 
հնարավորությունները, ինչպես նաև 
դպրոցական համագործակցային 
տարբեր ցանցերի առկայությունը, 
դրանց գործունեությունը, ստեղծման 
և արդյունավետ գործունեության 
նախապայմանները։ 

Ուսումնասիրության արդյունքում 
ստացված տեղեկությունները 
օգտակար են կրթության ոլորտում 
քաղաքականություն մշակողների 
և դրա իրականացման համար 
պատասխանատուների, դպրոցների 
տնօրենների, խորհուրդների 
անդամների, հետազոտողների, 
ՔՀԿ-ների և այլ շահագրգիռ անձանց 
համար:

Ուսումնասիրության 
մեթոդաբանությունը և 
տեղեկատվական աղբյուրները

Դպրոցների կառավարման և 
ղեկավարման գործող համակարգի 
հիմնախնդիրների դուրսբերման 
և դրանց բարելավմանն 

ուղղված առաջարկությունների 
քարտեզագրման նպատակով 
կիրառվել է սոցիալական 
հետազոտությունների 
որակական մեթոդաբանությունը, 
որը ներառում է գոյություն 
ունեցող հետազոտությունների 
և տարբեր փաստաթղթերի 
բովանդակային վերլուծություն 
և առաջնային տվյալների 
հավաքում հարցազրույցների 
ու ՖԽՔ–ների միջոցով։ Այն 
թույլ է տվել ուսումնասիրել 
դպրոցների տնօրենների, 
պետական կառավարման լիազոր 
մարմնի, դպրոցի կառավարման 
գործընթացում ընդգրկված այլ 
պետական և հասարակական 
կառույցների գործունեությունը, այդ 
կառույցների ներկայացուցիչների 
մոտեցումները դպրոցի գործող 
կառավարման և ղեկավարման 
համակարգի առավելությունների 
և բացթողումների վերաբերյալ: 
Ուսումնասիրությունը բաղկացած է 
հետևյալ փուլերից.

1. Գրականության և 
փաստաթղթերի վերլուծություն: 

Այս ընթացքում ուսումնասիրվել են 
Հայաստանում և այլ երկրներում 
դպրոցների կառավարման և 
ղեկավարման մոտեցումները, 
օրենսդրական և ռազմավարական 
փաստաթղթերը, ինչպես նաև 
սույն թեմայով առկա որոշակի 
հետազոտություններ։ 

«ՀԱՅԱՍՏԱՆՈՒՄ ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ԿԱՌԱՎԱՐՄԱՆ ԵՎ ՂԵԿԱՎԱՐՄԱՆ ՄՈՏԵՑՈՒՄՆԵՐԻ ԻՐԱԳՈՐԾԵԼԻՈՒԹՅՈՒՆ»

2. Առաջնային տվյալների 
հավաքում:

Առաջնային տվյալների հավաքման 
համար առանձնացվել են 
շահագրգիռ կողմերի հետևյալ 
խմբերը.

 հանրակրթության ոլորտի 
քաղաքականության մշակման և 
իրականացման գործում հիմնական 
դերակատարներ,

 տեսչական մարմնի և այլ 
պետական գերատեսչությունների 
ներկայացուցիչներ,

 մարզպետարանների և տեղական 
ինքնակառավարման մարմինների 
ներկայացուցիչներ,

 տեղական ՔՀԿ-ների և 
միջազգային կառույցների 
ներկայացուցիչներ,

 կրթության ոլորտի անկախ 
փորձագետներ,

 դպրոցների տնօրեններ,

 դպրոցների տնօրենների 
տեղակալներ (փոխտնօրեններ),

 դպրոցների կառավարման 
խորհուրդների անդամներ,

 մանկավարժական խորհուրդների 
անդամներ,

 ծնողական խորհուրդների 
անդամներ,

 աշակերտական խորհուրդների 
անդամներ:

Առանցքային փորձագետների 
հարցազրույցներն (KEI) անցկացվել 
են միջազգային և տեղական 
կազմակերպությունների 
ներկայացուցիչների, տեղական 
փորձագետների հետ, որոնք 
այս կամ այն կերպ ներգրավված 
են դպրոցի կառավարման 
օրենսդրական կարգավորումների 
և քաղաքականության մշակման և 
իրականացման գործընթացներում, 
ինչպես նաև մասնակցել են 
միջնակարգ կրթության ոլորտում 
նախագծային և հետազոտական 
տարբեր աշխատանքների։ 

Դպրոցի կառավարման ու 
ղեկավարման գործընթացներում 
տնօրենների դերի վերաբերյալ 
ավելի մանրամասն 
տեղեկություններ ստանալու և 
առկա տարբերությունները (ըստ 
բնակավայրի, դպրոցի տեսակի, 
աշակերտների թվի և այլն) 
պարզելու նպատակով առանցքային 
տեղեկատուների հարցազրույցներ 
(KII) են անցկացվել տնօրենների, 
գերատեսչությունների, 
մարզպետարանների, տեղական 
ինքնակառավարման մարմինների 
ներկայացուցիչների և այլոց հետ4: 

4Տե՛ս Հավելված 2–ը։

5Feasibility Analysis of the National School Management and Governance Approaches.Fieldwork Report.

Առանցքային փորձագետների 
և տեղեկատուների հետ 
հարցազրույցների ընթացքում 
կիրառվել է կիսաձևայնացված 
որակական հարցազրույցի մեթոդը: 
Տվյալների հավաքման այս մեթոդը 
նպատակահարմար է հիմնական 
շահագրգիռ կողմերի տեսակետները 
և մոտեցումները բացահայտելու 
համար, քանի որ հնարավորություն 
է տալիս պատասխանողին ակտիվ 
մասնակցություն ունենալու 
հարցազրույցում և քննարկելու 
տվյալ ոլորտում աշխատող 
մարդկանց համար առաջնային 
նշանակության հետազոտական ​​
հարցերի վերաբերյալ իր 
մոտեցումները, դիրքորոշումները:

Խորհրդի անդամների՝ 
ուսուցիչների, ծնողների և 
աշակերտների ներգրավվածության 
վերաբերյալ տեղեկություններ 
հավաքելու համար անցկացվել են 
առցանց ՖԽՔ-ներ: Ուսուցիչները, 
ծնողները, աշակերտները և 
խորհրդի անդամները ընտրվել 
են այն դպրոցներից, որոնց 
տնօրենների հետ անցկացվել են 
հարցազրույցներ (դպրոցների 
ընտրանքը տրված է Հավելված 
1-ում): 

Դաշտային աշխատանքների 
ընթացքը

Համաձայն ՈՒԱ–ի՝ 
ուսումնասիրության ընթացքում 
նախատեսվում էր իրականացնել 
22 հարցազրույց առանցքային 
տեղեկատուների, 24 հարցազրույց 
դպրոցների տնօրենների, 11 
հարցազրույց առանցքային 
փորձագետների և 11 ՖԽՔ նշված 
թիրախային խմբերի հետ: Սակայն 
2022 թվականի հուլիս-օգոստոսին՝ 
բուն դաշտային աշխատանքների 
ժամանակ, կատարվել են 
որոշակի փոփոխություններ, 
որոնք եղել են հիմնավորված։ Այդ 
փոփոխությունները և դրանց 
հիմնավորումները, ինչպես 
նաև բոլոր հարցազրույցների ու 
ֆոկուսխմբային քննարկումների 
սղագրությունները ներկայացված 
են «Դաշտային աշխատանքների 
վերաբերյալ» առանձին 
հաշվետվությունում5։ 

Ըստ այդմ՝ առաջնային տվյալների 
հավաքման նպատակով 
իրականացվել են.

 կիսաձևայնացված 19 
հարցազրույց դպրոցի 
կառավարման և 
ղեկավարման գործընթացի 
հիմնական մասնակիցների՝ 

«ՀԱՅԱՍՏԱՆՈՒՄ ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ԿԱՌԱՎԱՐՄԱՆ ԵՎ ՂԵԿԱՎԱՐՄԱՆ ՄՈՏԵՑՈՒՄՆԵՐԻ ԻՐԱԳՈՐԾԵԼԻՈՒԹՅՈՒՆ»

6Տե՛ս Ուսումնասիրության արձանագրությունը (Study protocol), որում ներկայացված են թիրախային 
կառույցները, կազմակերպությունները և դպրոցները։ Հիմնական փորձագետները և տեղեկատուները 
այդ կառույցների, կազմակերպությունների և դպրոցների ներկայացուցիչներ են։
7Կրթական տեխնոլոգիաների ազգային կենտրոն (ԿՏԱԿ) պետական ոչ առևտրային 
կազմակերպությունը կառավարում է «Դպրոցների կառավարման տեղեկատվական համակարգ» 
էլեկտրոնային ծրագիրը, https://emis.am/schools:
8UNICEF procedures for ethical standards in research, evaluation, data collection and analysis, https://www.
unicef.org/media/54796/file Retrieved at 20.09.2021.
9UNICEF Strategic Guidance Note on Institutionalizing Ethical Practice for UNICEF Research https://unicef.
sharepoint.com/teams/OoR/SiteAssets/Strategic%20Guidance%20Note%20on%20Institutionalizing%20
Ethical%20Practice%20for%20UNICEF%20Research.pdf 20.09.2021.

քաղաքականություն մշակողների, 
տարածքային կառավարման և 
տեղական ինքնակառավարման 
մարմինների ներկայացուցիչների, 
տեսչական և պետական այլ 
մարմինների ներկայացուցիչների 
հետ, 

 կիսաձևայնացված 25 
հարցազրույց դպրոցների 
տնօրենների հետ,

 կիսաձևայնացված 8 
հարցազրույց փորձագետների՝ 
ՔՀԿ-ների և միջազգային 
կազմակերպությունների 
ներկայացուցիչների, անկախ 
փորձագետների հետ,

 ֆոկուսխմբային 11 
քննարկում փոխտնօրենների, 
դպրոցի կառավարման 
խորհրդի, ինչպես նաև 
մանկավարժական, ծնողական և 
աշակերտական խորհուրդների 
ներկայացուցիչների հետ6:

Ուսումնասիրության համար 
անհրաժեշտ վիճակագրական և այլ 

տվյալների, իրավանորմատիվային 
ակտերի ուսումնասիրության համար 
օգտագործվել են հիմնականում 
www.edu.am, www.e-draft.am, www.
ktak.am7 և www.armstat.am կայքերը:

Ուսումնասիրության էթիկան և 
սահմանափակումները

Ուսումնասիրության ընթացքում 
թիմի անդամները առաջնորդվել են 
հետազոտության, գնահատման, 
տվյալների հավաքման և 
վերլուծության մեջ ՅՈՒՆԻՍԵՖ-ի 
Էթիկական ստանդարտների 
ընթացակարգով8 և ՅՈՒՆԻՍԵՖ-ի 
հետազոտությունների համար 
էթիկական պրակտիկայի 
ինստիտուցիոնալացման վերաբերյալ 
ռազմավարական ուղեցույցով9 

Հարցազրույցների և ՖԽՔ-ների 
ժամանակ ապահովվել է աջակցող և 
խրախուսող միջավայր: 

Շահագրգիռ յուրաքանչյուր 
խմբի (օրինակ՝ ծնողների) 
համար կազմակերպվել են 
առանձին քննարկումներ, 

https://emis.am/schools/
https://www.unicef.org/media/54796/file
https://www.unicef.org/media/54796/file
https://unicef.sharepoint.com/teams/OoR/SiteAssets/Strategic%20Guidance%20Note%20on%20Institutionalizing%20Ethical%20Practice%20for%20UNICEF%20Research.pdf
https://unicef.sharepoint.com/teams/OoR/SiteAssets/Strategic%20Guidance%20Note%20on%20Institutionalizing%20Ethical%20Practice%20for%20UNICEF%20Research.pdf
https://unicef.sharepoint.com/teams/OoR/SiteAssets/Strategic%20Guidance%20Note%20on%20Institutionalizing%20Ethical%20Practice%20for%20UNICEF%20Research.pdf
http://www.edu.am
http://www.e-draft.am
http://www.ktak.am
http://www.ktak.am
http://www.armstat.am

որպեսզի հնարավորություն 
տրվի մասնակիցներին 
լիովին արտահայտելու իրենց 
ընկալումները և մոտեցումները 
դպրոցի կառավարման ու 
ղեկավարման խնդիրների 
վերաբերյալ: ՖԽՔ-ներ և 
հարցազրույցներն անցկացվել են 
առցանց, ինչը տարբեր մարզերի 
դպրոցների մասնակիցներին կարճ 
ժամանակում նույն հարթակում 
հավաքելու հնարավորություն է տվել 
(միաժամանակ կանխելով Քովիդ-19 
համավարակով պայմանավորված 
ռիսկերը): Այդուհանդերձ, առցանց 
հարցազրույցներն ունեցել են 
հաղորդակցության որոշակի 
սահմանափակումներ10։ 

Ուսումնասիրության ընթացքում 
հարցման մասնակիցների 
ակտիվությունը և մոտիվացումը 
բարձրացնելու նպատակով 
նրանց հստակ տեղեկացվել է 
ուսումնասիրության նպատակների, 
տվյալների վերլուծության անանուն 
և ընդհանրացված մոտեցման, 
ինչպես նաև ուսումնասիրության 
արդյունքների հետագա կիրառման 
վերաբերյալ: Այդ նպատակով 
բոլոր հարցազրույցներից և ՖԽՔ-
ներից առաջ մասնակիցներին 
գրավոր (մասնակցության 
պաշտոնական հրավեր) և բանավոր 
տրամադրվել են տեղեկություններ 

ուսումնասիրության նպատակների, 
խնդիրների և տվյալների հնարավոր 
օգտագործման մասին, որից 
հետո ստացվել է նրանց կամավոր 
մասնակցության տեղեկացված 
համաձայնությունը: 

Ուսումնասիրությունն ունի որոշակի 
սահմանափակումներ, որոնք թիմը 
փորձել է հընթացս հասցեագրել, 
մասնավորաբար.

 Դաշտային աշխատանքներն 
իրականացվել են սեղմ 
ժամանակահատվածում, որը 
համընկել է դպրոցի ավարտական, 
բուհի ընդունելության 
քննությունների շրջանի հետ 
(քանի որ մեծ թվով դպրոցներ 
նաև քննական կենտրոններ 
էին, հետևաբար տնօրենները, 
փոխտնօրենները շատ զբաղված 
էին, իսկ ԳԹԿ–ի ներկայացուցիչը 
հասանելի չէր)։ 

 Նույն ժամանակահատվածում 
ընթանում էին նաև տնօրենների 
և փոխտնօրենների համար 
ԿԶՆԱԿ–ի կազմակերպած 
վերապատրաստումները, որոնք 
հավելյալ զբաղվածություն 
էին տնօրենների համար 
և դժվարացնում էին 
համապատասխան 
պայմանավորվածությունների 
ձեռքբերումը։

10Տե՛ս Ուսումնասիրության արձանագրությունը (Study protocol)։

«ՀԱՅԱՍՏԱՆՈՒՄ ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ԿԱՌԱՎԱՐՄԱՆ ԵՎ ՂԵԿԱՎԱՐՄԱՆ ՄՈՏԵՑՈՒՄՆԵՐԻ ԻՐԱԳՈՐԾԵԼԻՈՒԹՅՈՒՆ»

11«Հանրակրթության մասին օրենքում փոփոխություններ և լրացումներ կատարելու մասին» ՀՀ օրենք, 
 https://www.arlis.am/documentView.aspx?docid=160449:
12www.arlis.am/documentView.aspx?docid=160449.

  Դաշտային աշխատանքների 
ընթացքը համընկել է ինչպես 
հարցմանը ընդգրկված որոշ 
մասնակիցների ամառային 
արձակուրդի, այնպես էլ որոշ 
կազմակերպությունների հանգստի 
շրջանի հետ։

  Քովիդ-19 համավարակի 
տարածումը կանխելու նպատակով 
հարցազրույցները և ՖԽՔ–ներն 
անցկացվել են առցանց:

 2022 թվականի փետրվարին 
ԿԳՄՍՆ-ն մի շարք օրենսդրական 
փոփոխություններ է կատարել 
դպրոցի կառավարման ոլորտում, 
որոնք ուղղակիորեն կազդեն 
դպրոցի կառավարման վրա։ 
Մասնավորապես, 2022 թվականի 
փետրվարի 9–ին էական 
փոփոխություններ են կատարվել 
նաև «Հանրակրթության 
մասին» ՀՀ օրենքում։ Ըստ 
այդ փոփոխությունների՝ 
2023 թվականի հունվարի 
1–ից դպրոցներում 
կգործի կառավարման նոր 
մոդել11, ըստ որի՝ դպրոցի 
տնօրենի բովանդակային 
և վարչատնտեսական 
գործառույթները12 

տարանջատվել են։ Դպրոցի 
ընթացիկ գործունեության 

ղեկավարումն իրականացնում են 
ուսումնական հաստատության 
գործադիր մարմինը` տնօրենը, 
և վարչատնտեսական մասի 
համակարգողը, որոնք 
նշանակվում և ազատվում են 
(նրանց լիազորությունները 
դադարում են) օրենսդրությամբ 
և ուսումնական հաստատության 
կանոնադրությամբ սահմանված 
դեպքերում և կարգով:

Ուսումնասիրության արդյունքների 
վրա բացասական ազդեցություն են 
ունեցել նաև հետևյալ գործոնները.

 Դպրոցների կառավարման և 
ղեկավարման գործընթացների 
վերաբերյալ երկրորդային 
տվյալները քիչ են։ Վերջին 
տարիներին այս ուղղությամբ 
հետազոտությունները 
հիմնականում անդրադառնում 
են ուսումնական 
հաստատությունների 
գործունեության 
արդյունավետությանը՝ ինչպես 
կառավարման և ղեկավարման 
գործառույթների, այնպես էլ 
ֆինանսավորման մեխանիզմների։ 
Դպրոցների ֆինանսավորման 
ներկա մեխանիզմն էական 
ազդեցություն ունի կառավարման 
և ղեկավարման գործող 
համակարգի արդյունավետության 

վրա։ Ուստի ավելի ամբողջական 
կլիներ կառավարման և 
ղեկավարման գործող 
համակարգի բարելավման 
հնարավորությունները 
ուսումնասիրել և քննարկել 
ֆինանսավորման ներկա 
մեխանիզմի խնդիրների 
հետ միաժամանակ։ Դա է 
վկայում նաև 2017 թվականին 
ԱԶԲ–ի տեխնիկական 
աջակցությամբ իրականացված 
«Կրթություն և հմտություններ 
Կենտրոնական և Արևմտյան 
Ասիայում զբաղվածության 
համար» ծրագրի (TA-8774) 
շրջանակում «Դպրոցների 
ազգային կառավարումն ու 
ղեկավարումը Հայաստանում» 
ուսումնասիրության անդրադարձը 
ֆինանսավորման ներկա 
մեխանիզմի վերանայման 
խնդիրներին։

 Ցածր էին նաև ուսումնասիրվող 
նյութի և օրենսդրական ակտերի 
փոփոխությունների վերաբերյալ 
հարցումների մասնակիցների 
տեղեկացվածությունն ու 
մոտիվացիան։ Շատերը 
խուսափում էին դիրքորոշումներ 
հայտնելուց և առկա 
վիճակի վերաբերյալ կտրուկ 
արտահայտվելուց։

 Ուսումնասիրության 
սահմանափակումները և տրված 
լուծումները առավել մանրամասն 
ներկայացված են ՈՒԱ-ում:

Եզրակացություններ

Ուսումնասիրության արդյունքները 
ցույց են տալիս, որ դպրոցի 
արդյունավետ կառավարման և 
ղեկավարման գործընթացներում 
կան շատ խնդիրներ, որոնք 
ունեն ինչպես իրավական, 
կազմակերպչական, այնպես էլ 
բովանդակային բնույթ։ Դրանցից 
կարևորել ենք հետևյալները

1.ԿԳՄՍ նախարարություն 

 Չնայած հարցվողների 
բարձրաձայնած խնդիրներին՝ 
փորձագետները և առանցքային 
տեղեկատուները նշում են, որ 
հանրակրթության ոլորտի գործող 
օրենսդրական դաշտը բավարար 
պայմաններ է ապահովում 
դպրոցների բնականոն 
կառավարման և ղեկավարման 
համար: Բոլոր դպրոցներում 
գործում են կառավարման 
խորհուրդներ և խորհրդակցական 
մարմիններ՝ անկախ սովորողների 
թվից, աշխարհագրական վայրից և 
այլ առանձնահատկություններից։ 

 Հարցազրույցները և ՖԽՔ–ները 
փաստում են, որ կառավարման և 
խորհրդակցական մարմիններում 
ընդգրկվածները ընդհանուր 
գծերով հիմնականում 
տեղյակ են իրենց դպրոցի 
կառավարման գործող 
համակարգից։ Սակայն այդ 
մարմինների գործունեության 

ՈՒսումնասիրության ամփոփիչ վերլուծական զեկույց

«ՀԱՅԱՍՏԱՆՈՒՄ ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ԿԱՌԱՎԱՐՄԱՆ ԵՎ ՂԵԿԱՎԱՐՄԱՆ ՄՈՏԵՑՈՒՄՆԵՐԻ ԻՐԱԳՈՐԾԵԼԻՈՒԹՅՈՒՆ»

արդյունավետությունը և 
դպրոցի զարգացման վրա 
ազդեցությունը տարբեր են՝ 
կախված համայնքի սոցիալ-
տնտեսական վիճակից, 
կոնկրետ դպրոցի տնօրենի 
անհատական որակներից, 
մասնակցային ղեկավարման 
հմտություններից, խորհրդի 
անդամների ակտիվությունից և 
այլ գործոններից։

 Դպրոցի կառավարման և 
ղեկավարման հիմնախնդիրները 
հիմնականում նույնն են թե՛ 
քաղաքային, թե՛ գյուղական 
բնակավայրերում։ Սակայն 
գյուղական բնակավայրերի 
դպրոցներում առկա են 
ուսուցիչներին, ուսումնական 
նյութերին և կրթության ոչ 
բավարար պայմաններին առնչվող 
խնդիրներ։

 Դպրոցների կառավարման 
հետագա ապակենտրոնացման 
հնարավորությունները լրացուցիչ 
ուսումնասիրման կարիք ունեն 
և՛ օրենսդրական, և՛ կադրային 
ռեսուրսների, և՛ համայնքների 
իրական կարողությունների 
գնահատման նպատակով։

Պետական կառավարման 
լիազոր մարմնի՝ ԿԳՄՍՆ–ի 
գործունեությունը, մասնավորապես 
հաշվետվողական մեխանիզմները, 

բավարար թափանցիկ չէ։ 
Հիմնականում իշխում է 
կառավարման վարչահրամայական 
ոճը։ Դպրոցի կառավարման 
էական խնդիր է համարվում 
կառավարման հստակ 
քաղաքականության մշակման 
գործընթացի ոչ մասնակցային 
բնույթը: Հաճախակի են դեպքերը, 
երբ միևնույն աշխատանքի 
վերաբերյալ տնօրենին, 
տեղակալներին, մեթոդմիավորմանը 
տրվում են միմյանց հակասող 
հանձնարարականներ կամ 
հանձնարարություններ, որոնք 
նրանց լիազորություններից դուրս 
են։ 

 Ըստ վերլուծության տվյալների՝ 
ՀՀ–ի հանրակրթության ոլորտի 
օրենսդրությունը բավական 
կայացած է, սակայն դա 
ուղղված է լուծելու տարբեր 
իրավիճակային խնդիրներ։ 
Այդ իսկ պատճառով տարբեր 
ժամանակահատվածներում 
ընդունված օրենքները և 
ենթաօրենսդրական ակտերը 
փոխհամաձայնեցման կարիք 
ունեն։ 

 Ընդհանուր առմամբ, ԿԳՄՍՆ-ն 
պետք է կենտրոնանա 
հիմնականում երկարաժամկետ 
ռազմավարական պլանավորման, 
տվյալների վրա հիմնված 

13Այս եզրակացությունները տեղ են գտել նաև դեռևս 2017 թվականին ԱԶԲ–ի տեխնիկական 
աջակցությամբ իրականացված «Կրթություն և հմտություններ Կենտրոնական և Արևմտյան Ասիայում 
զբաղվածության համար» ծրագրի (TA-8774) շրջանակում «Դպրոցների ազգային կառավարումն ու 
ղեկավարումը Հայաստանում» ուսումնասիրության մեջ (էջ 62)։ 

քաղաքականության մշակման և 
որակի վերահսկողության վրա13:

 Հավաքված առաջնային տվյալների 
վերլուծությունը փաստում է, 
որ դպրոցների խորհուրդների 
կազմում ԿԳՄՍ նախարարության 
և լիազոր մարմնի ներկայացրած 
խորհրդի անդամները լիարժեք 
իրազեկված չեն խորհուրդներում 
իրենց գործառույթների մասին, 
հիմնականում կրթության 
ոլորտի ներկայացուցիչներ չեն, և 
նկատվում է նրանց աշխատանքի 
մոտիվացիայի պակաս։ 

 ԿԳՄՍ նախարարության առկա 
մեխանիզմները հնարավորություն 
չեն տալիս դպրոցների 
կառավարման և ղեկավարման 
գործընթացների կարգավորմանն 
առնչվող օրենսդրական և 
իրավանորմատիվային ակտերի 
նախագծման փուլում ապահովել 
դպրոցների տնօրենների, 
ուսուցիչների և կառավարման այլ 
մարմինների ներկայացուցիչերի 
լայն մասնակցություն, ինչը 
թույլ կտա այդ գործընթացը 
դարձնել առավել մասնակցային։ 
Գործընթացի ոչ մասնակցային 
լինելու մասին է փաստում այն, որ 

ընդունված իրավանորմատիվային 
ակտերը պրակտիկայում հաճախ 
աջակցություն չեն ստանում և 
արդյունավետ չեն գործում։ 

 Կառավարման և ղեկավարման 
գործընթացների վերաբերյալ 
դպրոցների տնօրենների 
իրազեկվածության 
մակարդակը բավարար չէ, ինչի 
հետևանքով նվազում է նրանց 
ինքնավարությունը։ Սա է փաստում 
այն, որ կազմակերպչական և 
բովանդակային տարատեսակ 
խնդիրների լուծման համար 
դպրոցներն անմիջականորեն 
դիմում են վերադասին՝ ԿԳՄՍ 
նախարարությանը կամ 
մարզպետարան՝ «ճշտելու 

և համոզված լինելու», 
ինչպես նաև հետագա 
պատասխանատվությունից 
խուսափելու նպատակով։ Ի թիվս այլ 
խնդիրների պետք է նշել, որ վերջին 
տարիներին հանրակրթության 
ոլորտի ղեկավարների 
համար նպատակային 
վերապատրաստումներ չեն 
իրականացվել, և կարողությունների 
զարգացման առանձին ծրագրերը 
իրավիճակը էապես չեն բարելավել:

 Պատասխանատու 
գերատեսչությունների 
ներկայացուցիչների հետ 
հարցազրույցների արդյունքների 
վերլուծությունը փաստում է, որ 
լրջագույն խնդիր է ԿԳՄՍՆ-ի 
և լիազոր մարմինների՝ 
մարզպետարանների ու Երևանի 
քաղաքապետարանի որոշ 
լիազորությունների հատումը, ինչի 
արդյունքում վերջիններս հաճախ 
իրականացնում են միևնույն 
գործառույթները։ 

 Խնդիր է նաև դպրոցների 
ենթակայությունների հարցը։ Ավագ 
դպրոցները ԿԳՄՍՆ–ի ուղղակի 
ենթակայության տակ են։ Այդ 
դպրոցները «նախարարության 
դպրոցներն են»։ Եվ որոշակի 
տարաձայնություն է առաջանում 
մարզպետարաններում և Երևանի 

քաղաքապետարանում դպրոցների 
նկատմամբ համընդհանուր 
սկզբունքների և մոտեցումների 
կիրառման հարցում։

2. Մարզպետարաններ և Երևանի 
քաղաքապետարան, տեղական 
ինքնակառավարման մարմիններ

ՀՀ մարզերի հիմնական և 
միջնակարգ դպրոցների գերակշիռ 
մասը տարածքային կառավարման 
մարմինների՝ մարզպետարանների 
և Երևանի քաղաքապետարանի 
ենթակայության տակ են։ 
Ըստ էության՝ դպրոցները 
կախվածություն ունեն տարածքային 
մարմիններից (նրանց հիմնական 
գործառույթներն են դպրոցի 
խորհրդում ներկայացվածությունը, 
ընտրված տնօրենի հետ 
պայմանագիր կնքելը, տարեկան 
ծախսերի նախահաշիվը, 
հաստիքները, աշխատավարձի 
ֆոնդը և ֆինանսավորման հայտը 
հաստատելը, դպրոցի կողմից 
Հայաստանի Հանրապետության 
կրթության մասին օրենսդրության 
և նախարարության ընդունած 
նորմատիվ ակտերի կատարման, 
կրթական ծրագրերի իրականացումը 
վերահսկելը՝ հանրակրթության 
պետական չափորոշչին 
համապատասխան, և այլ 
գործառույթներ14)։ Սակայն լիազոր 

14««ՀՀ Կառավարության 2002 թվականի հուլիսի 25-Ի N 1392-Ն որոշման մեջ փոփոխություն 
կատարելու մասին» ՀՀ Կառավարության 15 հուլիսի 2010 թվականի N 954-Ն որոշում», https://www.arlis.
am/documentview.aspx?docid=59769, 15.09.2022:

https://www.arlis.am/documentview.aspx?docid=59769
https://www.arlis.am/documentview.aspx?docid=59769

մարմինների համապատասխան 
վարչություններում 
աշխատակիցների թիվը փոքր է, 
նրանք հիմնականում հրահանգողի 
և ֆինանսական միջոցներ 
տրամադրողի կարգավիճակում են։ 
Մարզպետարանների կրթության 
վարչության աշխատակիցները շատ 
հաճախ բավարար իրազեկված չեն 
իրենց գործառույթների վերաբերյալ  
և չունեն համապատասխան 
գիտելիքներ։ Մարզպետարաններում 
հիմնականում բացակայում է նաև 
համագործակցային և մասնակցային 
աշխատաոճը։ Շատ մարզերում 
տիրում է ոչ գործընկերային, վախի 
մթնոլորտ։ Դեռևս խնդիր է նաև 
մարզպետարաններում հարցերը 
կարգավորելիս բարեկամական 
կապերով առաջնորդվելը։ 

Մարզպետարանների կրթության 
վարչության աշխատակիցները 
կարիք ունեն նաև շարունակական 
վերապատրաստումների և 
լրացուցիչ հրահանգավորման 
ինչպես իրենց գործառույթների 
լիարժեք իրականացման, այնպես 
էլ գործընկերային և մասնակցային 
աշխատաոճի որդեգրման 
ուղղությամբ։ 

ՏԻՄ–երի (մարզերում 
իշխանությունը կենտրոնացած 
է ոչ թե համայնքային տեղական 
ինքնակառավարման մարմիններում, 
այլ մարզպետարաններում), 

մարզպետարանների, ԿԳՄՍՆ-ի 
աշխատակիցները հաճախ 
անտեղյակ են առաջարկվող 
կամ արդեն իրականացված 
փոփոխություններից, դպրոցում 
ուսումնական գործընթացին 
առնչվող շատ խնդիրներից։ 

3. Դպրոցական խորհուրդներ

Դպրոցի կոլեգիալ կառավարման 
մարմինները՝ խորհուրդները, 
ըստ հարցումների արդյունքների, 
լիարժեք չեն գործում, չեն 
կարողանում օգտագործել 
իրենց հնարավորությունները, 
լիազորությունները ոչ պատշաճ 
տեղեկացվածության, ցածր 
իրավագիտակցության և 
մոտիվացիայի պատճառով։ 
Կոլեգիալ կառավարման 
խորհուրդները չունեն էական 
ազդեցություն կրթության 
որակի վրա։ Հիմնականում 
խորհրդի նիստերին քննարկվում 
են ֆինանսական, տնօրենի 
ընտրության և վերընտրման 
հարցեր, ուսումնական 
գործընթացի բովանդակության 
և կազմակերպման վերաբերյալ 
հարցեր հազվադեպ են քննարկվում։ 
Կրթության որակի վերաբերյալ 
հարցերը քննարկվում են 
մանկավարժական խորհրդում։ 
Դպրոցի խորհրդի անդամները 
սահմանափակվում են ժամանակ 
առ ժամանակ պարտադրված 
հանդիպումներով։

Սովորաբար դպրոցի 
խորհրդի աշխատանքներում 
ԿԳՄՍ նախարարության 
և ՏԻՄ/մարզպետարանի 
ներկայացուցիչները ավելի 
պասիվ դերակատարում ունեն։ 
Պատճառներից մեկն այն է, որ 
նրանք ուղղակի նշանակված 
են, հստակորեն չգիտեն իրենց 
դերը և լիազորություններն 
ու պարտականությունները։ 
Նրանց տեղեկացվածությունը, 
կրթության ոլորտի խնդիրների 
իմացությունը, ինչպես նաև 
իրավական գիտելիքները բավարար 
մակարդակի վրա չեն։ Խորհրդի 
անդամ կարող է ընտրվել նույնիսկ 
միջին մասնագիտական կրթություն 
չունեցող անձը։ Բացակայում 
են խորհուրդների անդամներին 
առաջադրման համար ներկայացվող 
չափանիշներ, նրանց աշխատանքի 
արդյունավետության գնահատման 
մեխանիզմներ։

Առանձնակի խնդիրներ կան միացյալ 
խորհուրդների աշխատանքների 
կազմակերպման գործում։ 
Միայն խիստ անհրաժեշտության 
դեպքում է հնարավոր լինում 
գումարել միացյալ խորհրդի նիստ։ 
Առաջանում են կազմակերպչական 
տարբեր հարցեր. օրինակ՝ ո՞վ և 
ինչպե՞ս պետք է ֆինանսավորի 
խորհրդի՝ հարևան գյուղից կամ 
այլ բնակավայրից եկող անդամին՝ 
ճանապարհածախսը և այլ 
ծախսեր հոգալու համար։ Այս 

առումով միացյալ խորհուրդների 
աշխատանքն ավելի բարդացել 
է։ Ինչպես առանձին, այնպես էլ 
միացյալ խորհուրդների անդամները 
մոտիվացված չեն։ 

Խնդիր են նաև խորհուրդների 
աշխատանքի թափանցիկությունը 
և որոշումների հասանելիության 
ապահովումը։ 

4. Դպրոցների տնօրեններ

ԿԳՄՍՆ-ի և լիազոր մարմինների 
ներկայացուցիչները տնօրենների 
առնչությամբ հատկապես նշում 
են նրանց համապատասխան 
գիտելիքների և մասնագիտական 
կարողությունների ցածր որակը, 
աշխատանքի նկատմամբ ոչ 
սրտացավ վերաբերմունքը։ 
Թվարկում են փաստեր, 
երբ տնօրեններն իրենց 
լիազորությունները հաճախ ոչ ճիշտ 
են ընկալում և իրականացնում, 
դպրոցները ղեկավարում են 
միանձնյա՝ շատ հաճախ դպրոցի 
մանկավարժական, ծնողական, 
աշակերտական խորհուրդների 
կարծիքների անտեսմամբ, ինչի 
պատճառներից մեկը դպրոցների 
խորհուրդների պասիվությունն 
է։ Փորձագետների, ոլորտի 
պատասխանատուների հետ 
հարցազրույցները փաստում են, 
որ տնօրենների շրջանում առկա 
է կառավարման և ղեկավարման 
մասնագիտական որակների 
բարձրացման անհրաժեշտություն։ 

Օրինակ՝ դպրոցների տնօրեններին 
հաճախ չի հաջողվում որոշումների 
կայացման գործընթացում 
ներգրավել կառավարման այլ 
մարմինների ներկայացուցիչների, 
ինչի հետևանքով նրանք հաճախ 
ընկալվում են որպես ‹‹բռնապետ››։ 
Տնօրենների կողմից ներկայացվող 
դպրոցի զարգացման ծրագրերը 
հիմնականում ձևական են և 
հաճախ կրկնօրինակում են այլ 
դպրոցների ծրագրերը՝ որևէ կերպ 
չարտահայտելով դպրոցին հատուկ 
կարիքները: Այդ ծրագրերը հստակ 
չեն գրվում, իրատեսական չեն և 
հետևաբար դժվարիրագործելի 
են։ Ծրագրերի իրականացումը 
պատշաճ չի վերահսկվում և 
համապարփակ կերպով չի 
գնահատվում,  տնօրենները հաճախ 
զերծ են մնում հետևանքներից15:

Շատ տնօրեններ ուսուցիչների 
մասնագիտական զարգացման 
գործընթացը դիտարկում են 
որպես լրացուցիչ հոգս, և այն չի 
դիտարկվում որպես ուսումնական 
գործընթացը բարելավելու, 
նորը սովորելու և ներդնելու 
հնարավորություն։ Ընդհանրապես, 
տնօրենները ուսուցիչներին 
գործուղում են վերապատրաստման, 

գումար են ծախսում, սակայն 
արդյունքները չեն քննարկվում։ 
Երբեք չի քննարկվում՝ ծախսված 
գումարը նպատակին ծառայե՞լ 
է, նոր բան սովորե՞լ են, ուսուցչի 
մասնագիտական որակները 
բարելավվե՞լ են։ Լինում են 
դեպքեր, երբ տնօրեններն ասում 
են՝ «կլինի՞՝ այս ուսուցիչը չգա 
վերապատրաստման կամ շուտ 
դուրս գա և այլն....»։

 Դպրոցի տնօրենի աշխատանքային 
գրաֆիկում շատ փոքր տեղ 
են զբաղեցնում ուսումնական 
գործընթացի պլանավորումը, 
խնդիրների վերհանումը, 
կարիքների գնահատումը և 
արդյունքների վերլուծությունը։ 
Հիմնականում դրանք բացակայում 
են դպրոցի զարգացման 
ծրագրերում։ Բոլոր խնդիրների 
լուծումներն ուղղակիորեն 
կապվում են ֆինանսական 
միջոցների բացակայության հետ։ 
Կրթության որակի ապահովման 
տեսանկյունից դպրոցների 
տնօրենները մանկավարժներին 
խրախուսելու, կառավարման 
խորհրդի հետ որակի բարձրացմանն 
առնչվող այլ միջոցառումներ 
համաձայնեցնելու խնդիր ունեն, որը 

15Այս եզրակացությունները տեղ են գտել նաև դեռևս 2017 թվականին ԱԶԲ–ի տեխնիկական 
աջակցությամբ իրականացված «Կրթություն և հմտություններ Կենտրոնական և Արևմտյան Ասիայում 
զբաղվածության համար» ծրագրի (TA-8774) շրջանակում «Դպրոցների ազգային կառավարումն ու 
ղեկավարումը Հայաստանում» ուսումնասիրության մեջ։ 

ՈՒսումնասիրության ամփոփիչ վերլուծական զեկույց

«ՀԱՅԱՍՏԱՆՈՒՄ ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ԿԱՌԱՎԱՐՄԱՆ ԵՎ ՂԵԿԱՎԱՐՄԱՆ ՄՈՏԵՑՈՒՄՆԵՐԻ ԻՐԱԳՈՐԾԵԼԻՈՒԹՅՈՒՆ»

ոչ միշտ է օպերատիվ կատարվում։ 
Խորհրդակցական մարմինների 
խորհուրդների նիստերը շատ 
դպրոցներում ձևական են։

Միևնույն ժամանակ, հարցմանը 
մասնակցած տնօրենները իրենց 
աշխատանքը համարում են 
անտեսված և «չգնահատված»։ 
Ինչպես ԿԳՄՍՆ–ի, այնպես էլ 
լիազորված մարմինների կողմից 
տնօրենների աշխատանքի 
խրախուսման շարունակական 
մեխանիզմները բացակայում են16։

Դպրոցների և ԿՏԱԿ-ի 
համագործակցությունը 
էլեկտրոնային մատյանների 
մասով բարելավման կարիք 
ունի: Համաձայն դպրոցի 
փոխտնօրենների՝ էլեկտրոնային 
մատյանների համակարգում առկա 
են շատ խնդիրներ, որոնք հավելյալ 
դժվարություններ են առաջացնում 
իրենց աշխատանքում: Ուստի 
անհրաժեշտ է, որ ԿՏԱԿ-ը ստեղծի 
դպրոցների հետ ավելի օպերատիվ 
հաղորդակցման մեխանիզմներ, ինչը 
թույլ կտա ավելի արագ արձագանքել 
էլեկտրոնային մատյանների 
վերաբերյալ դպրոցների կողմից 
հնչող հարցերին, բարձրաձայնված 
խնդիրներին և դրանց տալ 
լուծումներ:

5. Մանկավարժական 
խորհուրդներ

Մանկավարժական խորհուրդների 
անդամների հետ ֆոկուսխմբային 
քննարկումներից կարելի 
է եզրակացնել, որ նրանք 
տեղեկացված են իրենց հիմնական 
պարտականությունների 
վերաբերյալ և կարևորում են իրենց 
աշխատանքը։ Սակայն էական 
խնդիր է համարվում. 

ա) ուսուցիչների 
գերզբաղվածությունը՝ 
դասապրոցեսի, միջոցառումների 
անցկացում, գրավոր 
աշխատանքների ստուգում 
(ընդհանրապես ԿՏԱԿ–ի 
պահանջների համապատասխան 
թվանշանների անցկացում 
էլեկտրոնային մատյաններում, 
տեխնիկական պատճառներով 
չպահպանվելու դեպքում՝ նույն 
աշխատանքի կրկնում և այլն), 
համատեղությամբ աշխատանք, 
վերապատրաստումներ և այլն,

բ) ուսուցիչների մասնագիտական 
ցածր պատրաստվածությունը, 
ինչի հիմքում հաճախ ընկած 
է այն, որ, օրինակ, ուսուցչի 
թափուր տեղի մրցույթի 
ժամանակ հիմնականում 
ստուգվում են միայն նրա 

16Սովորաբար տարին մեկ անգամ՝ հոկտեմբերի 5–ին, կատարվում է «Տարվա լավագույն տնօրեն» 
տիտղոսի մրցանակաբաշխություն։

առարկայական գիտելիքները, 
ՀՊՄՀ-ի շրջանավարտների 
մասնագիտական 
որակավորումը գործնականում 
չի լինում բավարար, առկա է 
ինքնակրթվելու, զարգանալու 
ցածր մոտիվացիա և այլն,

գ) կրթական տարբեր 
աստիճանների շրջանավարտների 
իրական գիտելիքների 
և չափորոշիչով նրանց 
ներկայացվող վերջնարդյունքների 
անհամապատասխանությունը,

դ) ուսուցիչների մանկավարժական-
հոգեբանական անբավարար 
հմտությունները աշակերտների՝ 
սովորելու մոտիվացիան 
բարձրացնելու և ծնողների հետ 
համապատասխան աշխատանք 
տանելու, ծնող–ուսուցիչ 
փոխհարաբերությունների 
արդյունավետությունը 
բարձրացնելու համար,

ե) ուսուցիչների համար 
կազմակերպված տարատեսակ 
վերապատրաստումների ցածր 
արդյունավետությունը և այլն։

Նշված խնդիրներն անդրադառնում 
են մանկավարժական խորհրդի՝ 
որպես դպրոցի խորհրդակցական 
մարմնի աշխատանքների վրա։ 

6. Աշակերտական խորհուրդներ

Աշակերտական խորհուրդների 
անդամների հետ ֆոկուսխմբային 

քննարկումներից կարելի է 
եզրակացնել, որ այդ խորհուրդների 
ակտիվությունը, իրազեկվածության 
մակարդակը տարբեր դպրոցներում 
խիստ տարբեր են։ Ընդհանրացնելով 
կարելի է առանձնացնել հետևյալ 
էական խնդիրները. 

ա) աշակերտները չեն գիտակցում 
աշակերտական խորհրդի 
կարևորությունը, նրանք 
բավարար տեղեկացված 
չեն լինում աշակերտական 
խորհրդի դերի, իրավունքների, 
լիազորությունների մասին,

բ) աշակերտական խորհրդի 
անդամների միջև առաջանում 
են անհամաձայնություններ, 
որոնք պայմանավորված են 
համագործակցային մշակույթի 
բացակայությամբ,

գ) աշակերտական 
խորհրդի նախագահի 
ընտրությունն ուղեկցվում է 
վիճաբանություններով, 

դ) առանձին դեպքերում 
ուսուցիչները և տնօրենությունը 
չունեն լուրջ վերաբերմունք 
աշակերտական խորհուրդների 
հանդեպ, շատ դեպքերում դրանք 
ընկալվում են որպես մարզական 
և մշակութային միջոցառումների 
կազմակերպիչներ,

ե) առկա չեն աշակերտական 
խորհրդի լիարժեք դրսևորման 
համար անհրաժեշտ պայմաններ 

և ուսումնական միջավայր՝ 
մարզական, հանդիսությունների 
դահլիճներ, համապատասխան 
գույք, համակարգչային և այլ 
տեխնիկա, լաբորատորիաներ և 
այլն։

7. Ծնողական խորհուրդներ

Ծնողական խորհուրդների 
անդամների հետ ֆոկուսխմբային 
քննարկումներից կարելի է 
եզրահանգել.

ա) տարբեր  դպրոցներում 
ծնողական խորհուրդների 
ակտիվությունը դպրոցի 
ուսումնադաստիարակչական 
գործում դրա ազդեցության 
տեսանկյունից տարբեր է, 

բ) տարբեր հարցերի շուրջ 
ծնողական համայնքի և 
մասնավորապես ծնողական 

խորհրդի անդամների միջև լինում 
են տարաձայնություններ, դրանց 
հարթելու մշակույթը բավարար 
մակարդակի վրա չէ,

գ) ծնողական խորհրդի նախագահի 
ընտրության մեխանիզմները 
թափանցիկ չեն, հարցմանը 
մասնակցած ծնողների մի մասը 
նշում է, որ իրենց դպրոցներում 
ծնողական խորհրդի նախագահի 
նկատմամբ կա անվստահություն, 

դ) ծնողական խորհուրդը 
հիմնականում զբաղվում 
է էքսկուրսիաների և 
այլ միջոցառումների 
կազմակերպմամբ, ուսումնական 
գործընթացի որակի, 
աշակերտների ուսումնական 
ձեռքբերումների հարցում 
ծնողները քիչ մասնակցություն են 
ունենում:

Հիմնական առաջարկություններն են
Դպրոցների 
կառավարման 
և ղեկավարման 
օրենսդրական 
մեխանիզմների 
բարելավում 

ԿԳՄՍ նախարարությանը17.
 Համապատասխան օրենսդրական ակտերով 
հստակ տարանջատել դպրոցի կառավարման 
մարմինների գործառույթները այդ մարմինների 
իրավասությունների և պարտավորությունների 
իրականացման հնարավորությունների 
համատեքստում։ 

 Սահմանազատել ԿԳՄՍՆ–ի և լիազորված 
մարմինների՝ մարզպետարանների, Երևանի 
քաղաքապետարանի լիազորությունները՝ 
ապահովելով նրանց սերտ համագործակցությունը։

 Մշակել և ներդնել դպրոցների արդյունավետ 
կառավարման մշտադիտարկման և գնահատման 
մեխանիզմներ։

 Վերանայել «ՀՀ պետական հանրակրթական 
ուսումնական հաստատություն» ՊՈԱԿ-ի օրինակելի 
կանոնադրությունը ՀՀ «Հանրակրթության 
մասին» օրենքում կատարված փոփոխությունների 
համատեքստում։ Վերանայել դպրոցի տնօրենի 
գործառույթները՝ տալով նրան ճկուն և լայն 
լիազորություններ, ինչպես նաև համապատասխան 
լծակներ մանկավարժների գործունեության 
արդյունավետությունը բարձրացնելու նպատակով։ 

17«Հայաստանում հանրակրթական ուսումնական հաստատությունների կառավարման և ղեկավարման 
մոտեցումների իրագործելիության վերլուծություն»  ուսումնասիրության  ամփոփիչ վերլուծական 
զեկույցի ներկայացումից հետո,  ՀՀ ԿԳՄՍ նախարարությունը մշակել և հանրային  քննարկման է 
դրել հետևյալ կարգերը,  որոնք  ուղղակիորեն  ազդում եմ դպրոցների կառավարման և ղեկավարման 
գործընթացների վրա։ Դրանք են.

1. Դպրոցի տնօրենի և վարչատնտեսական համակարգողի մրցույթների անցկացման և նշանակման 
կարգերի նախագծեր  https://escs.am/am/news/14111 
2. Պետական հանրակրթական ուսումնական հաստատության տնօրենի ատեստավորման կարգը 
սահմանելու վերաբերյալ https://escs.am/am/news/14284
3. Փոփոխություն դպրոցի տնօրենի հավաստագրման ընթացակարգերում https://escs.am/am/
news/14325
4. Դպրոցներում վարչատնտեսական գործընթացի կառավարումն իրավաբանական անձին 
պատվիրակելու կարգը https://escs.am/am/news/14608։ 

Նշված կարգերը մասնակիորեն ներառում են այնպիսի դրույթներ, որոնք արդեն իսկ 
առաջարկություններում արտահայտված են։   

 Հանրակրթության կառավարման ոլորտի 
օրենսդրական և ենթաօրենսդրական ակտերի, 
համապատասխան ընթացակարգերի մշակման 
փուլում ապահովել դպրոցների տնօրենների, 
դպրոցում և դպրոցների հետ անմիջականորեն 
աշխատող փորձագիտական կարողություններ 
ունեցող մասնագետների ավելի լայն 
ներգրավվածություն՝ ներդնելով մասնակցային և 
հասանելի խորհրդատվական հետադարձ կապի 
մեխանիզմներ։

 Բարելավել կառավարման գործընթացներին 
վերաբերող հաշվետվողական մեխանիզմները՝ 
ապահովելով դրանց առավել թափանցիկությունը, 
որոշումների կայացման մասնակցային և 
ներառական բնույթը։

Դպրոցի 
կառավարման 
խորհրդի 
գործունեության 
արդյունավետության 
բարձրացում 

ԿԳՄՍՆ–ին՝ մարզպետարանների և ՏԻՄ-երի հետ 
սերտ համագործակցությամբ.
 Վերլուծել համայնքների խոշորացման ազդեցությունը 
խոշորացված համայնքներում միացյալ 
խորհուրդների գործունեության կազմակերպման 
առանձնահատկությունների, արդյունավետության և 
առկա խնդիրների վրա։ 

 Մշակել միացյալ և առանձին խորհուրդների 
գործունեության արդյունավետության բարձրացման 
մեխանիզմներ՝ սերտորեն համագործակցելով 
ԿԶՆԱԿ–ի հետ։

 Բարձրացնել հանրային իրազեկումը դպրոցական 
խորհուրդների անդամների աշխատանքի 
կարևորության վերաբերյալ՝ դպրոցի գործունեության 
և զարգացման ծրագրերի արդյունավետ 
իրականացումն ապահովելու նպատակով։
 Մշակել դպրոցական խորհուրդների կազմում 

առաջադրվող անդամների ընտրության համար 
որոշակի չափանիշներ և խորհուրդների անդամների 
աշխատանքի արդյունավետության գնահատման 
մեխանիզմներ։

 Վերանայել խորհուրդների անդամների՝ 
հասարակական հիմունքներով աշխատելու 
սկզբունքը, ստեղծել մեխանիզմներ խորհուրդների 
անդամների սոցիալական և այլ տեսակի 
խրախուսման համար17։ 

 Բացահայտել և հանրայնացել խորհուրդների 
գործունեության շնորհիվ դպրոցում առկա 
խնդիրների արդյունավետ լուծման կոնկրետ 
դեպքերը։

 Ուսումնասիրել զարգացած երկրների 
փորձը` աշխատանքային մեծ փորձ ունեցող 
նախկին տնօրեններին, կրթության ոլորտի 
ներկայացուցիչներին դպրոցների կոլեգիալ 
կառավարման մարմիններում ներգրավելու 
ուղղությամբ: 

  Ձևավորել դպրոցների խորհուրդների 
հանրապետական միություն կամ ցանց՝ խորհրդի նոր 
անդամների համար տեխնիկական ու ֆինանսական 
տարատեսակ աջակցություն, վերապատրաստման 
դասընթացներ, խորհրդատվական, լավագույն փորձի 
փոխանակման և այլ միջոցառումներ կազմակերպելու 
նպատակով:

ԿԳՄՍՆ–ին՝ ԿԶՆԱԿ–ի հետ համատեղ.
 Իրականացնել խորհուրդների անդամների իրական 
կարիքների գնահատում, դրանց արդյունքների 
հիման վրա կազմակերպել շարունակական 
վերապատրաստումներ։

 Մշակել դպրոցի տնօրենի և դպրոցի կառավարման 
խորհրդի, խորհրդակցական մարմինների 
ներկայացուցիչների հետ թիմային արդյունավետ 
աշխատանքի կազմակերպման մեթոդական 
ուղեցույց։

18Այս առաջարկը ևս տեղ է գտել 2017 թվականին ԱԶԲ–ի տեխնիկական աջակցությամբ իրականացված 
«Կրթություն և հմտություններ Կենտրոնական և Արևմտյան Ասիայում զբաղվածության համար» 
ծրագրի (TA-8774) շրջանակում «Դպրոցների ազգային կառավարումն ու ղեկավարումը Հայաստանում» 
ուսումնասիրության մեջ։



26
ՈՒսումնասիրության ամփոփիչ վերլուծական զեկույց

Դպրոցում 
կառավարման 
և ղեկավարման 
կարողությունների 
հզորացում, 
ինչպես նաև 
խորհրդակցական 
մարմինների և 
որոշումների 
կայացման 
մասնակցային 
գործընթացի 
արդյունավետության 
բարձրացում

ԿԳՄՍ –ին՝ ԿԶՆԱԿ–ի հետ համատեղ. 

 Ստեղծել հատուկ հանձնաժողով, որը կհամակարգի 
տնօրենների ընտրության մեխանիզմների 
վերանայման, դրանց համապատասխան տնօրենների 
հավակնորդների վերապատրաստման գործընթացը 
և բովանդակությունը։ 

 Մշակել կարիքների գնահատման համապարփակ 
ցուցանիշներ և դրանց հիման վրա իրականացնել 
վերլուծություն ղեկավարների համապատասխան 
հմտությունների զարգացման նպատակով։ Կարիքների 
նման գնահատումը և արդյունքների հրապարակումը 
կդառնան ուղեցույց դպրոցի վարչական կազմի, 
դպրոցների տնօրենների հավակնորդների, ինչպես 
նաև վերապատրաստումներ իրականացնող 
կառույցների համար:

 Հետևողականորեն իրականացնել կառավարման 
տարբեր օղակների ղեկավարների և դպրոցի 
գործող տնօրենների շարունակական 
վերապատրաստումներ նրանց կառավարման և 
ղեկավարման կարողությունների զարգացման, 
իրավագիտակցության մակարդակի բարձրացման, 
դպրոցի խորհրդակցական մարմինների ու 
խորհրդի անդամների հետ սերտ և արդյունավետ 
գործունեության կարևորման ուղղությամբ։

 Մշակել և ներդնել կառավարման էլեկտրոնային 
առցանց գործիքներ դպրոցների տնօրենների համար։ 

 Մշակել և ներդնել բակալավրիական կրթության հիմքի 
վրա հատուկ մագիստրոսական մասնագիտական 
կրթական ծրագրեր կրթության տարբեր 
մակարդակների ղեկավարների համար։

 Դպրոցների տնօրենների համար մշակել և ներդնել 
մանկավարժների գործունեությունը լիարժեք 
գնահատելու գործիքակազմ։

 Խրախուսել տեսանելի դրական արդյունքներ 
գրանցած տնօրեններին և տարածել նրանց 
առաջավոր փորձը։

ԿԳՄՍ–ին՝ մարզպետարանների և ՏԻՄ-երի հետ 
սերտ համագործակցությամբ.
 Մշակել և ներդնել հասարակության մեջ դպրոցների 
դերի և հեղինակության բարձրացման հանրային 
գործուն մեխանիզմներ:

 Շահագրգիռ կողմերի հետ քննարկել 
միացյալ համայնքային աշակերտական 
խորհուրդների ստեղծման հնարավորությունը և 
գործունեության մեխանիզմները։ Դա կխթանի 
տարբեր աշակերտական խորհուրդների 
համագործակցությունը և կապահովի փորձի 
արդյունավետ փոխանակումը։ 

 Շահագրգիռ կողմերի հետ քննարկել տարրական 
դասարանների սովորողների համար կրտսեր 
աշակերտական խորհուրդ կամ աշակերտական 
խորհրդին կից մարմին ստեղծելու հնարավորությունը՝ 
կրտսեր տարիքից սովորողների մասնակցային, 
համագործակցային կարողությունների, իրենց 
դպրոցին պատկանելիության գիտակցության 
զարգացման նպատակով։ 

 Խրախուսել տնօրեններին և փոխտնօրեններին՝ 
ձևավորելու համագործակցային խմբեր, 
պարբերաբար կազմակերպել տարաբնույթ 
քննարկումներ տնօրենների տեղեկացվածության 
բարձրացման նպատակով։ Դա կնպաստի դպրոցի 
ղեկավար կազմի շարունակական մասնագիտական 
զարգացմանը, դպրոցների համագործակցությանը և 
փոխօգնությանը

Դպրոցներին՝ կառավարման մարմինների սերտ 
համագործակցությամբ.
 Ապահովել դպրոցներում նպաստավոր 
փոխհարաբերություններ և մշակել հստակ 
մեխանիզմներ ուսումնական գործընթացում 
ծնողների ակտիվ ներգրավման և սերտ 
համագործակցության համար։

 Բարձրացնել դպրոցի խորհրդակցական մարմինների 
ակտիվությունը՝ նրանց ներգրավելով որոշումների 
կայացման գործընթացում։ 

 Ստեղծել պայմաններ աշակերտական խորհուրդների 
դերի բարձրացման համար։ Կազմակերպել 
մասնագիտական կողմնորոշման, աշակերտական 
խորհուրդների միջև փորձի փոխանակման 
միջոցառումներ։

ԿՏԱԿ-ին19՝ 
 Ստեղծել և ներդնել դպրոցների հետ էլեկտրոնային 
ավելի ֆունկցիոնալ և օպերատիվ հաղորդակցման 
մեխանիզմներ, ինչը կբացառի ավելորդ տվյալներ 
պահանջելու անհրաժեշտությունը, լրացուցիչ 
ծանրաբեռնվածությունը, թույլ կտա ավելի 
արագ արձագանքել դպրոցների բարձրաձայնած 
խնդիրներին և լուծումներ տալ դրանց: Դա 
ուղղակիորեն կբարձրացնի ներդպրոցական 
կառավարման արդյունավետությունը։

Դպրոցների 
հետագա 
ապակենտրո-
նացման 
հնարավորու-
թյունների 
ստեղծում 

ՀՀ Կառավարությանը՝ ԿԳՄՍՆ–ի և ՏԿՆ–ի հետ 
սերտ համագործակցությամբ. 
 Ուսումնասիրել ՀՀ–ում դպրոցների հետագա 
ապակենտրոնացման հնարավորությունները երկրում 
համայնքների սոցիալ-տնտեսական և մշակութային 
զարգացման հեռանկարների համատեքստում։ 

 Իրականացնել մարզպետարանների, համայնքների 
պատրաստվածության և կարողությունների 
հզորացման կարիքների վերլուծություն դպրոցի 
կառավարման և ղեկավարման գործընթացների 
համատեքստում՝ վերհանելով առանցքային նպաստող 
գործոնները և հիմնախնդիրները։ Ըստ այդմ կայացնել 
տվյալների վրա հիմնված քաղաքական որոշումներ։

ԿԳՄՍՆ–ին՝
 Մշակել հստակ մոտեցումներ (սցենարներ) հետագա 
ապակենտրոնացման պայմաններում պետական 
բյուջեի միջոցներից դպրոցների ֆինանսավորման 
հնարավոր մեխանիզմների կիրառման համար։

19Ուսումնասիրության ավարտից հետո այդպիսի մեխանիզմներ ԿՏԱԿ-ի կողմից ներդրվել են ԱԶԲ-ի հետ 
համագործակցության շրջանակներում՝ https://www.adb.org/projects/54329-001/main

